
Pou Piblikasyon Imedyat: 26 septanm 2013 

GOUVÈNÈ CUOMO ANONSE GRACIOUS LIVING AP ENSTALE NOUVO IZIN SOU BÒDMÈ BUFFALO EPI 

KREYE 250 NOUVO DYÒB 

 

Gouvènè Andrew M. Cuomo te anonse jodi a Konsèy Komisyonè Niagara Frontier Transportation 

Authority (NFTA) te reyini epi apwouve vant rès tè ak imèb  li yo ki sou Buffalo’s Outer Harbor bay 

Gracious Living Corporation. Gracious Living ki se youn nan premye fabrikan ak distribitè mèb lakou ak 

atik menaje ki baze nan peyi Kanada pral enstale premye izin ameriken li  sou pwopriyete ki sou bòdmè 

a, envesti plizyè dizèn milyon dola nan ekipman moulaj ak enjeksyon ak enfrastrikti, epi kreye 250 dyòb 

nan rejyon Lwès New York.  

 

“Gracious Living Corporation pral pote  yon nouvo souf lavi nan de strikti bòdmè abandone yo epi fasilite 

envestisman sektè prive ak devlopman dyòb nan rejyon Lwès New York,” te di Gouvènè Cuomo. “Nou 

kontan akeyi konstriksyon premye izin ameriken konpayi a ki pral desèvi mache ameriken li an kap 

gwosi, pandan n ap kontinye pouse redevlopman sou bòdmè Buffalo a ak redrese sektè fabrikasyon New 

York la. Gen apèn twa semèn, nou te anonse kokenn transfòmasyon bòdmè Buffalo pou fè chemen pou 

nouvo envestiman ak opòtinite pou fè biznis, epi vant NFTA fè jodi a se yon lòt etap ki franchi nan 

objektif nou pou konstwi yon bòdmè nivo mondyal pou kominote a.”  

 

“Mache ameriken an  se yon pati enpòtan nan plan kwasans nou yo epi genyen yon izin ki baze nan peyi 

Etazini montre angajman nou pou desèvi ak ogmante kliyan ameriken nou yo. Otorite onivo eta ak lokal 

te ede nou anpil epi te sipòte konstwiksyon dosye pou anplasman premye izin ameriken nou nan 

Buffalo, nou apresye sa epi nou espere kontinye travay ak yo,” te deklare Prezidan Gracious Living lan, 

Enzo Macri. 

 

“Vant pwopriyete sa se yon desizyon stratejik byen reflechi ki swiv plan vizyonè Gouvènè Cuomo a pou 

bòdmè Buffalo a,” te deklare Prezidan NFTA a, Howard A. Zemsky. “Sa bay NFTA  yon solisyon global pou 

l soti sou pwopriyete sou bòdmè li a; anmenm tan li ede kreye plis dyòb nan rejyon an epi jenere anpil 

revni NFTA te bezwen anpil.” 

 

Gracious Living Corporation, nan Toronto, Kanada, pral resevwa nan men Eta a $2 milyon nan kredi enpo 

Excelsior Jobs Program lan sou baz annechanj angajman konpayi a pou l kreye dyòb apre envestisman li a.  

Bilding Tèminal Pò A ak B sou Buffalo’s Outer Harbor gen anpil antretyen ki pa fèt, epi NFTA te pè sèvi ak 

de bilding sa yo kòm yon pwojè kap kreye dyòb epi repèkite kou pou fè antretyen yo. Gracious Living 

pwopoze pou l peye kash pou bilding sa yo enstale yon izin moulaj ak enjeksyon plastik ak depo sou sit la.  

 

Pwopriyete a ki mezire apeprè 49,5 ak eki chita nan 901 Fuhrmann Boulevard nan Buffalo pral vann pou 

kounye a nan yon pri negosye 4,7 milyon. Nan kad egzekisyon Akò Dispozisyon an, Gracious Living pral 

gen yon peryòd dilijans rezonab120 jou pou fè tès anviwonman ak lòt envestigasyon.  

 

Niagara Frontier Port Authority te achte pwopriyete sa nan men Ford Motor Company nan lane 1962, 

epi annapre NFTA te pran l nan men Port Authority lè li te kreye nan lane 1967. Pandan ane k pase yo, 

bilding yo te sèvi pou Tops Markets, Euro United, Sonwil Distribution, Nano Dynamics ak Empire 

Liquidators, men li te rete vid nan dènye tan yo. Bilding yo pa sèvi pou anyen depi 31 desanm 2010. 

 

Pwojè a rantre nan liy strateji kwasans byen reflechi Western New York Regional Economic 

Development Council la atravè itilizasyon yon ansyen bilding ki egziste deja epi ankouraje fabrikasyon 

modèn. Konsèy Komisyonè NFTA a te vin wè lè w pwopriyetè, w ap fè operasyon ak devlopman 

pwopriyete sou bòdmè a, sa pa mache ak misyon transpò NFTA a. Mezi ki pran nan reyinyon chak mwa 

NFTA a jounen jodi a voye mesaj angajman pèmanan komisyonè yo pou soti nan aktivite devlopman 

pwopriyete pou yo ka konsantre yo nèt sou estansyon sektè transpò piblik li a.  

 

Prezidan, Direktè Jeneral & Komisyonè Empire State Development la, Kenneth Adams, te di konsa, “Pou 

montre sektè manifakti a toujou vivan epi toujou ap mache nan rejyon Lwès New York, ansyen bilding 

pò a ki vid depi lontan sou avanpò Buffalo a pral loje nan yon tan ki pa lwen yon fabrikan mèb ak plis 

pase 100 nouvo dyòb. Gracious Living pral itilize bilding yo, anplasman an ak travayè lokal konpetan nou 

yo pou ede revitalize avan pò a. Konpayi kanadyen an, ki te chwazi Buffalo kòm premye adrès izin 

ameriken li, se yon pyès enpòtan nan kastèt pou fè lavi tounen sou Fuhrmann Boulevard.” 

 

Komisyonè ak Prezidan NFTA Property Risk Management Committee a, Peter G. Demakos, te di konsa, 

“Mwen kontan anpil pou n wè detèminasyon nou rekonpanse epi kounye a nou nan yon pozisyon pou 

ede rafrechi de strikti bòdmè sa yo atravè yon envestisman kapital sektè prive a ki pral stimile travay 

byen peye nan rejyon an.”  

 

Buffalo Niagara Enterprise ap travay ak Gracious Living depi novanm 2012, li ede konpayi a ak chwa 

anplasman, travayè, aksè pou jwenn prim ankourajman ak dilijans rezonab entènasyonal. 

 

Prezidan & Direktè Jeneral Buffalo Niagara Enterprise la, Thomas Kucharski, te di konsa, “Kokenn 

envestisman Gracious Living ak angajman l pou l kreye dyòb se yon lòt kokenn anons nan yon seri bèl 

pwojè izin fabrikasyon modèn kap vini nan rejyon nou an pandan dènye 36 mwa ki sot pase yo. Pwojè sa 

ranfòse jan bòdmè nou an ka reprezante yon gwo motè ekonomik, sitou lè l konbine ak rès resous 

fabrikasyon estraòdinè nou yo. Nou te kontan anpil pou ede Gracious Living pandan dènye 10 mwa ki 

sot pase yo, epi mwen anchante pou m akeyi Enzo Macri ak ekip li a nan Buffalo Niagara.”  

Senatè Mark Grisanti te di konsa, “Buffalo kontinye ap anrejistre yon ogmantasyon nan aktivite 

ekonomik li epi desizyon Gracious Living pou l enstale nan bilding tèminal pò a chita sou sa. Mwen 

kontan konpayi kanadyen respekte sa te chwazi bòdmè Buffalo a pou l agrandi biznis li, sa ki pral kreye 

dyòb pou moun nan rejyon lwès New York.” 

 

Manm Asanble Sean Ryan te di konsa, “Desizyon Gracious Living pou l agrandi nan Buffalo anplifye 

mesaj Gouvènè Cuomo a ki di bòdmè Lwès New York se yon resous presye epi nou dwe travay pou bay 

redevlopman li jarèt. Fabrikan sa ap pote dyòb byen peye nan rejyon nou an, epi l ap montre lòt konpayi 

atravè peyi a Buffalo se yon bon kote pou fè biznis.” 

 

Egzekitif Konte Erie, Mark Poloncarz, te di konsa, “Repitasyon Konte Erie kòm yon kote pou biznis 

kanadyen enstale operasyon yo nan Etazini kontinye ap grandi ak nouvèl Gracious Living pral enstale 

operayon li yo sou bòdmè a epi pote ak yo 250 nouvo dyòb. Sa se tip pwojè devlopman ekonomik m ap 

plede pou li a eki pral devlope ekonomi nou an. Mwen remèsye Gracious Living pou angajman yo nan 

zòn nou an epi m espere n ap kontinye patenarya ekonomik solid sa pandan anpil ane k ap vini yo.” 

 

Majistra Vil Buffalo a, Byron W. Brown, te di konsa, “Mwen vle remèsye Gouvènè Cuomo pou atansyon 

ak lidèship pèmanan li nan sa ki gen pou wè ak devlopman bòdmè Buffalo a. Jodi a se dènye egzanp jan 

Gouvènè a ap pote nouvo dyòb ak envestisman prive nan vil nou an ak rejyon Lwès New York. 

Transfòmasyon Buffalo ap kontinye depi nan katye li yo rive sou bòdmè a.” 

 

Kèk enfòmasyon sou Gracious Living Corporation 

 

Kreye nan lane 1990, ak syèj sosyal li nan Woodbridge, Ontaryo, Kanada, Gracious Living Corporation se 

youn nan premye fabrikan ak enpòtatè mondyal mèb lakou, solisyon pou ranjman anndan ak deyò, 

sistèm byandri/garaj, ak tou akseswa pwodi pou bèt kay. Konpayi a posede enstalasyon fabrikasyon ak 

depo nan peyi Kanada ak plis pase $100 milyon vant chak ane. Gracious Living ap desèvi kliyan ameriken  

apati enstalasyon fabrikasyon kanadyen li yo.  

